
JSMP fiar katak Ministeriu Publiku
nu’udar instituisaun judisiariu ne’'ebé
importante teb-tebes ne'ebé
reprezenta estadu atu asegura justisa
ba ema hotu.

JSMP enkoraja entidades hot-hotu
atu respeitu instituisaun demokratiku
sira nia funsaun no papel, nune’e sira
bele ezerse sira nia papel tuir deit lei
no kontitusaun haruka.

Infformasaun  edukativu  kona-ba  Papél
Ministériu Publiku

Dr. Jose Ximenes da Costa (PJR aktual)

Materia ne’e JSMP produz atravez  husi
intervista ho Dr. Jose Ximenes da Costa
bainhira sei asume kargu nu'udar Xefe
Prokurador Distrital Dili, iha dia 25 Marsu 2013,
iha Eskritoriu Prokurador Distrital Dili.



Knaar no Papel Ministériu Pabliku

Papél Ministériu Publiku ninian regula iha artigu
132 Konstituisaun ne'ebé hatur kona-ba Knaar
no Estatuto Ministériu PUbliku nian. Tuir artigu
132 Konstituisaun defini katak: Minsitériu Publiku
reprezenta Estadu hala’o asaun penal, hametin
defeza ba labarik sira, ema ne’'ebé la iha kbit no
defende legalidade demokratiku no promove
kumprementu ba lei.

Knaar no papel hirak ne'e traduz iha nivel
implementasan tuir artigu 48 Kodigu Prosesu
Penal. Knaar hirak ne'e mak hanesan tuir mai
ne'e:

e Kaer asaun Pendl

Ne'e signifika katak, Ministériu Publiku mak kaer
asaun penal hotu-hotu, iha faze investigasaun
no tau matan ba inkeritu. Mesmu nune'e
Ministériu PUbliku tenke kolabora ho tribunl hodi
hetan verdade no realize direitu, no tuir kriteiru
eskrita legalidade no objetividade iha nia
intervensaun prosesual hotu-hotu.

e Kompetensia atu simu keixa

Ne'e hatudu katak, Ministériu Publiku maka iha
kompetensia atu simu keixa, haruka halo
partisipasuan, no halo prosedimentu kriminal tuir
rekizitu hotu-hotu ne’ebé iha lejitimidade.
Ezemplo, wainhira akontese krime ida, ema -

ne’ebé hatene kona-ba akontesimentu ne'e bele
hato'o keixa ka denunsia ba polisia, bele mos ba
Ministériu Publiku.

e Dirije inkeéritu

Signifika katak Ministériu PUbliku mak delega
kompetensia ba institusaun ne’ebé halo
investigasun ba kazu krimindl ruma hanesan
KAK no polisia. Maibé Ministériu PUbliku mak
kontinua dirije investigasaun hodi prosesu ne'e
bele lao. Ministériu Publiku mos bele avoka tiha
prosesu ne’ebé nia hare katak, nia mak tenke
kaer rasik iha faze investigasaun.

Exemplo, akontese krime omisidiu iha bairo
Aitarak-laran, Ministériu Publiku  delega ba
polisia atu halo investigasaun ba kazu ne'e
durante loron 60, se to'oc ona tempu ne'ebé
determina mak polisia seidauk informa rezultadu
investigasun, tuir lei Ministériu Publiku bele
avoka tiha prosesu ne'e, tanba depende ba
prokurador titular ne’ebé kaer prosesu ne'e.

e Husu Juis ninia intervensun atu pratika
aktu jurisdisional iha inkeritu

Ne'e atu dehan deit, wainhira akontese krime ida
depois ema ne'e halai lakon tiha ba fatin seluk,
Ministériu Pabliku bele husu ba Tribunal liu husi
Juis ninia intervensaun hasai mandatu
detensaun ba arguido ne’e. Mandatu detensaun
ne’e hala'o atu hein deit para prosesu inkeritu
ne'e lao, se lae inkeritu ne'e la bele lao, tanba
arguido ne’e halai lakon tiha.

lha parte seluk mds Ministériu Publiku bele husu
ba Tribundl liu husi Juis atu hasai karta ida, hodi
nune’e bele halo buskas ka revista, tanba
diskunfia iha evidensia ne’ebé arguidu ne’e subar
hela iha fatin ne’ebé atu halo buskas.



e Hato’o Rekursu

Ne'e atu dehan deit, wainhira nia hare desizaun
ne'ebé Tribundl primeiru instasia f6 ne'e la justu,
Ministériu Publiku bele hatama rekursu labele liu
prazu loron 15. Exemplo, Juis hamonu pena ba
kondenadu ne'ebé kontra ona krime omisidiu
agravadu ho tinan ida kadea. Hare ba desizaun
ne'e Ministériu PUbliku la simu ho desizaun husi
Tribunal ninia, Ministériu Publiku bele halo
rekursu. Tanba tuir lei artigu 135 Kodigu Pendl
krime omisidiu agravadu hetan pena tinan 12 to
25 kadea.

Promove ezekusaun kona-ba desizaun
Judisial

Atu hateten katak wainhira Tribundl hamonu
desizaun ida intrega kedas ba Ministériu Publiku
atu ezekuta pena. Exemplo, ema ida halo krime
hetan tiha kondenasaun maibé to'o ikus ema
ne'e sidauk tama kadea, Ministériu Publiku,
hato'o  karta provasaun ba Tribunal, husu
kondenadu ne'e atu kumpri ninia pena. Se
kondenadu ida mak la kumpri desijaun judisiariu
maka desizaun judisiariu ne'e la iha valor maibé
se valor ne’e iha kuandu kondenadu ne’e kumpri
desizaun de pena.

Objetivu prosesu inkéritu/Introgatoriu judisial

Aprezentasaun detidu ba arguido ida depois halo
tiha krime ruma lori mai polisia, bele mos polisia
kaer tiha ema ida mai iha sela polisia. Primeiru
mak ita tenke hare polisia kaer ema ne'e tanba
ema ne’e halo hela krime mak polisia kaer ka ou
lae.

Wainhira krime ida akontese la'os deit polisia
mak bele kaer ka detein, komunidade ruma ou
autoridade lokal ruma mak hatene ema ruma
halo ona krime, komunidade sira més bele kaer,
maibé banhira kaer ema ne'e tenke intrega -

kedas ba polisia ne’ebé besik, la'os kaer tiha
ema ne’e lori fali ba uma ou lori ba Sede Suco
to’o iha ne’eba baku tan ema ne’e. Meius ne'ebé
diak mak kaer tiha ema ne’e intrega ba polisia
ne'ebé besik, wainhira intrega ema ne'e ba
polisia tenke informa kedas ba polisia katak, ami
kaer ema ne'e iha oras hanesan ne'e, no halo
hela krime hanesan ne’e. Husi informasaun sira
ne’e mak polisia bele konta 72 horas ne'ebé
mak tenke aprezenta ema ne’e ba Tribundl. Hodi
nune’e Tribunal bele hare no avalia prosesu kaer
ema ne’e tuir lei ka lae, ema ne’e halo duni krime
ka lae, krime ne’e kategori krime saida, krime
ne’e nia kastigu as liu tinan hira, se hare ba
krime ne’e mak nia kastigu to'o tinan lima mai
leten mak, juis tenke halo prosesu primeiru
intrégatoriu.

lha Prosesu Primeiru intregatériu  Tribunal atu
hare deit kriteria/lkondisaun balu ne’ebé mak
persija atu konsidera mak hanesan, se Tribunal
husik arguido ne’e nia halai ka lae, karik arguido
ne'e fila ba uma bele fo perigu ba nia-an tanba
familia vitima ou ema seluk bele oho nia, bele
moés arguido halakon tan evidensia, perigu atu
husik ninia responsablidade kriminal.

Se kriteria sira ne’e mak naran ida deit mak
prense maka Tribunal bele haruka ema ne'e ba
priziaun preventiva. Mais ita hotu tenke
kompreinde didiak, ema ida tama iha priziaun
preventiva ne'e la'os kastigu ona, maibé tau ema
ida iha priziaun preventiva, ne'e atu prevene deit
kriteria sira ne’ebé temi ona iha leten, hodi hein
prosesu julgamentu.

Wainhira ~ Ministériu ~ Pdbliku  halo  ona
investigasaun ba kazu ne’ebé involve arguido
ne'e, foin bele halo akuzasaun hodi aprezenta
mai Tribunal, hodi nune’e Tribunal bele marka
tiha loron ne’ebé mak bele komesa prosesu
julgamentu.



Maibé iha primeiru interogatoriu ne'e mak
Tribunal hare kriteria sira ne'ebé temi iha leten
ne'e la iha, Tribunal bele aplika deit TIR, hola deit
ema ne’e nia naran, ema ne’e nia idade hira, nia
servisu ka lae, hela iha ne’ebé, nia aman naran
saida uluk halo ona krime ka lae, se hola hotu
tiha informasaun sira ne'e, Tribunal bele aplika
deit TIR ba ema ne’e.

Ho informasaun sira ne’e wainhira Tribunal hasai
karta notifikasaun, fasil ba polisia atu buka tuir
ema ne’e, hodi nune’e bele tuir posesu
julgamentu, maibé wainhira iha prosesu
julgamentu maka ema ne’e la mai, prosesu
julgamentu nafatin lao sein prezensa arguido
ninian.

Durante iha prosesu julgamentu, se Tribunal
hare katak iha evidensia forte atu kondena ema
ne’'e, Tribunal hamonu kastigu ba ema ne'e,
maka Tribunal hasai karta mandadu kapturasaun
ba kaer ema ne'e lori ba priziaun. Se ema ne'e
hetan pena selu multa, karta mandadu haruka
ba ema ne’e mai Tribunal hodi selu multa, maibé
se kondenasaun ne'e haruka ema ne’e halo
servisu ruma, ema ne’e tenke hala’o servisu tuir
oras no tempu ne’ebé desidi ona husi Tribunal.

Tribundl Distrital Dili julga kazu ofensa ba
integridade fizika simples hasoru menér

lha 10 April 2013 Tribunal Distrital Dili julga kazu
ofensa ba integridade fizika simples hasoru
mendr ne’ebé nu’udar arguida nia subrifia.

Ministériu Publiku akuza katak iha 16 Outubru
2010, arguida basa vitima, buti iha kakorok hodi
riba ba rai no sama vitima nia liman to’o naklees.
Ministériu Pabliku dehan katak arguida halo
asaun ne'e tanba vitima dehan ba nia aman
katak arguida tolok vitima nia inan-aman.

“JSMP observa katak violénsia hasoru labarik
mak problema sériu iha Timor-Leste no presiza
autoridade judisial atu f6 prioridade ba kazu
ne'ebé envolve labarik hanesan vitima,”dehan
Diretor Ezekutivu JSMP, Luis de Oliveira
Sampaio.

Ministériu Pabliku akuza arguida kontra artigu
145 Kodigu Penal kona-ba ofensa ba integridade
fizika simples.

lha julgamentu arguida konfesa katak nia basa
dala ida deit iha vitima nia hasan, no tanba tauk,
vitima halai liu metru 10 depois nia monu ba rai.
Vitima deklara katak arguida basa nia hasan no
monu taka-an ba iha rai, arguida sama vitima nia
liman fuan karuk to'o hetan kanek no raan.
Testamufia ida deklara katak nia la haree
akontesimentu maibé nia hatene wainhira vitima
halai ba nia uma ho liman naklees.

lha alegasaun final, Ministériu PGbliku no
Defensor Publiku husu ba tribunal aplika pena
ne’ebé justu ba arguida tuir krime ne'ebé nia
komete.

Kazu ne'e rejistu iha tribunal ho Ndmeru
Prosesu: 2425/2010/TDD. Juis Dra. Edite
Palmira preside julgamentu ne’e, Dr. Hipolito
Santa reprezenta Ministériu Publiku no arguida
hetan defeza husi Dra. Olga Barreto husi
Eskritoriu Defensdria Publiku. Ofisial Justisa mak
Sr.Valente Filipe.

Tribunal sei leitura sentesa iha 18 Abril
2013, tuku 3 loraik.



